             ከጸጋዬ 


አቅ !
(የወላድ ሮሮ)
ሃገሬ የሴትን ልጅ ክብር፤ በታላቅ ግምት የሚያየው

የእናትነትን ፁጋ ወግ፤ በሞገስ እሚያወድሰው

ወላድ ሆይ በድባብ ሂጂ፤ እያለ እየተቀኘ ነው። _ _ _ 

ብቻ ወላዲቱ ማሪያም

ከቶ ይህ ትልቅ አባባል፤ ለኔ ብጤ ባይገባም

ስሜ ለሴት ውርደት እንጂ ፤ ለሴት ክብር ባይጠራም

እኔን አይተው እንዲቀጡ ፤ ጉዴን መናዘዙ አይከፋም

ከወላድ መሃን ማሕጸን የወጣ ሐቅ ስሚ አይጎዳም። _ _ _ 

ሐቅ አልኩ እንዴ፤ እንደ አፍ ወለምታ

እንደዘመኑ በሽታ፤ እንደ እንፉሌዛ ሽታ

እንደተላላፊ ወሬ፤ ዛሬ ሃቅ ሆኖ ሽውታ

በዳያለበት ፈፎሖቦ ዳባክኖ

ፊደሉ የዘኬ ቆሎ፤ ቃሉ ሆያ ሆዬ ሆኖ

ሐቅ አልኩ እንዴ እኔም እንደሰው፤ ዛሬማ ሁሉም ይላል አቅ !
እንደ ሰዓት መረዋ ድምጽ፤ ድፍን አዳሜ ይላል ቋቅ

ቋቅ እንትፍ ቀሊል እንትፍታ፤ አንቅሮ እንደሚጣል ምራቅ

እንደ አረሆ በየደጁ ፤ መንጋጋ ሞልቶ እንደ ብራቅ

ቡጢውን እንደገመሬ፤ ልቡን ግን ሞልቶት ሳቅ ስላቅ

ቋቅ ይላል ሁሉም ይላል አቅ!
ቃሉ ከአንጀት ተበጭቆ፤ ተቆርጦ ከቆሽት ወላፈን

ከወላድ መካን ሰቆቃ፤ ከጣር ማህጸን የሲቃ ማቅ

ዳከሕዝዳቦች ብፎሖቦት መጥ ብዳራቅ

የቃልኪዳን እሳት ውልደት፤ ንጥረ ደሙ እንደሁ ላያልቅ

አቅ ይላል አዳሜ በገፍ፤ እንደ እልቂት ቀን ጅብ መንጋ ሳቅ

ብቻ ልሳን እንደ ጤዛ፤ ያላበቅቴው ጉም ቢተንም

ህያው ቃል እንደ ዱቤ እቃ፤ እደአሸን ፈልቶ ቢረክስም

ሐቅ የህዝቦች ደም ነውና፤ በስላቅ ታምቶ አይቀርም፤

እና እኔም የእናት ውርደቴን፤ ጉድ ሐቄን ለሰው ባልገልጽም

የማሪያም ልጅ የናትን ብርቅ

የወላድ መካንን ጣር ጭንቅ

አንተ ታውቀዋልህና፤ ላንተ ነግሬ እፎይ ልበል

ሕያው ቃል እንደ አክታው ቃል እቆሽቴ ላይ ደርቆ አይክሰል ! 
እና የማሪያም ልጅ ስማኝ፤ ከሞት አፋፍ ተነስቼ

ከፍጻሜዬ በራፍ ደጅ፤ ከቀብር ተንሰራርቼ

እንደ አላዛር ምሳሌ ቃል፤ አዲስ እስትንፋስ ዘርቼ

በትንሳኤው ሰው ሆንኩ እንዳልኩ 

ተመስገን ብዬ በስዲስ ፈር፤ ከሞት በራፍ ህይወት ጸነስኩ

በትግል ትንሳኤ ፍቅር፤ ለአዲስ ዘር ቡቃያ ተከልኩ

ሡረቀ ብርሃን አረገዝኩ

ለነገ ሰው ብሩህ ፋና፤ አደርሰኩ ስል አደረስኩ 

የአዲስ ትውልድ የወንዶች ወንድ

የድል ሁሉ ድል አውራ ቀንድ፤

አንተ ታውቀዋለህና የወላድን የጭንቅ ሆድ

የማሪያም ልጅ አንተ ፍረድ

እንዲህ ስንት አመት አምጬ፤ የዘር ምንዝርዝሮች ልውለድ? !
አዬ የሴት መርገምት እኔ

ትንትግ ምላስ ጭንግፍግፍ፤ ድንክዬ ያፍራ ማህጸኔ? !
ምስል ፍቁር የእናት እጄ፤ ይታቀፍ የሰው ቅናሽ ጠንቅ

ከወላድ ጡቴ ጉድ ይፍለቅ? !
በል ፍረደኝ የማሪያም ልጅ፤ ቤህ በወላድ ማህጸን ልቤ

ቃለ ህያውን ሐቅ አስቤ

ቃልክን እንደ ኩሩቤል ጧፍ፤ ህሊናዬ ጫፍ ከትቤ

እንደ አላዛር ከመቃብር፤ የዳነች ነፍሴን መድቤ

ስንት ደጀሰላም ቆሜ ፤ በስንት ጠበል ታጥቤ

በስንቱ ምጥ አማጭ ጠቢብ፤ እነደ ጽላት ተከብቤ

ስንት አመት እንዲህ በምጥ ቃር፤ በቁም ስቅል ተርገብግቤ

እንደ ቁማርተኛ ሱስ እጅ፤ ገፊ የወግ ካርታ ስቤ

እንዴት ልቅር የማሪያም ልጅ፤ እኩይ ጆከሬን አንግቤ

ወይኔ የሴት መርገምት እኔ፤ አዬ የአርባ ቀን እጣዬ

የሰው ትንሽ ሰው ብዬ

አዳኝ እንዳስወረዳት ወፍ፤ ስንቱን ግም እንቁላል ጥዬ

ሃሳብ ፈጠር የዘር ድርጭት፤ አያ ድብልብል ደብልዬ

እንደ ቀልዱ እንቆቅልሽ ዚቅ፤ ዘጠኝ ስንዝሬ ፈልፍዬ

አዬ ! _ _ _ _ 

እጀ ሡራሽ ሰው መሰል ጡብ፤ ቁም አርተፊሻል ድውያን

የሕይወት መድረክ ፌዝ ልሳን

ጥራዝ ነጠቅ ተዋንያን

ልብ ወለድ የግሪክ ሳቲር፤ ጥቃቅን የሰው እኩያን

ጥለህብኝ የማሪያም ልጅ፤ ባይችሉ መቻል ታጥሬ

በሰንሰለት መቀነቴ ፤ የወላድ ቆሽቴን ጠፍሬ

አይችሉ መቻል እየቻልኩ

አንተ ካልክ እሺ የማሪያም ልጅ፤ ስል ክበር ተመስገን እያልኩ

ቃሌን መድቤ እየተሳልኩ

ከአፈ ሙዝ መንጥቄ ነፍሴን፤ አንጠልጥዬ ሐቅ እየማልኩ

አይውሉ መዋል እየዋልኩ

በዘጠኝ ትንንሽ አምባ፤ የተስፋ ቅሪት እየሳልኩ

በየተሌቪዥኑ ላይ፤ አቅ ! ሲሉ እኔም ጉድ! እያልኩ

አለሁ የማሪያም ልጅ አለሁ

ጫጩቴን መች እጠላለሁ

ወላድ ነኝና እችላለሁ። _ _ _ 

ሃገሬ የሴትን ልጅ ክብር፤ በታላቅ ግምት የሚያየው

የእናትነትን ጸጋ ወግ፤ በሞገስ እሚያወድሰው

ወላድ ሆይ በድባብ ሂጂ፤ እያለ እየተቀኘ ነው። _ _ _

ብቻ ወላዲቱ ማሪያም

ከቶ ይህ ትልቅ አባባል፤ ለኔ ብጤ ባይገባም

ስሜ ለሴት ውርደት እንጂ ፤ ለሴት ክብር ባይጠራም

እኔን አይተው እንዲቀጡ፤ ጉዴን መናዘዙ አይከፋም

ከወላድ መሃን ማህጸን፤ የወጣ ሃቅ ስሚ አይጎዳም። _ _ _ 

በትግል ትንሣዔ ፍቅር፤ ለአዲስ ዘር ቡቃያ ተከልኩ

ለእናትነት ክብር ደረስኩ

በሕይወቴ ሕይወት ፁነስኩ 

ሙሉ ሰው በነፍሴ አሡረጽኩ

ለነገሰው ብሩህ ፋና፤ አደረስኩ ስል አደረስኩ፤ _ _ _ 

ይኸው ጉዴን የማሪያም ልጅ፤ ዘጠኝ ፍርክስክስ አቅ ! ወለድኩ።

ከባለቅኔ ሎሬት ፁጋዬ ገብረመድኅን
ግንቦት 1969 ዓ _ ም 
ከእሠርቤት መልስ ተጻፈ።
አዲስ አበባ አራት ኪለ።ኘ

